
14.1. Ishlab chiqarishni sertifikatlashtirish qoidalari
Ishlab chiqarishni sertifikatlashtirish - sifat standartlarida va texnik reglamentlarda o’rnatilgan barcha talablarga mahsulotning muvofiqligini va mahsulotni tayyorlash shart-sharoitlarini hamda ishlab chiqarish jarayonlarining barqarorligini tasdiqlashdir.
O’zbekiston Respublikasida amaldagi majburiy sertifikatlashtirish qonunchiligiga muvofiq ishlab chiqarishni sertifikatlashirish ko’zda tutilmagan bo’lib, ishlab chiqarishni sertifikatlashtirish sertifikatlashtirish milliy tizimida ixtiyoriy ravishda amalga oshiriladi. Ishlab chiqarishga sertifikatni olish, ishlab chiqarilayotgan mahsulotning raqobatbardoshligini oshirish maqsadida ishlab chiqaruvchining xohishi bo’yicha amalga oshiriladi.
Ishlab chiqarishni sertifikatlashtirish mustaqil jarayon yoki xuddi mahsulotni sertifikatlashtirish sxemasi kabi sifatni taʼminlash tizimini sertifikatlashtirishning tashkiliy qismi hisoblanadi. Ishlab chiqarishni muvofiqligining umumlashgan mezoni sifatida tayyor mahsulotni meʼyoriy hujjat talablariga mosligini turgʼun taʼminlash jarayoni hisoblanadi. Ishlab chiqarishni sertifikatlashtirish jarayoni har bir korxona uchun ishlab chiqarishni sertifikatlashtirish metodikasi asosida OʼzTJTS agentligi tomonidan oʼrnatilgan qoidalar boʼyicha amalga oshiriladi. Metodika oʼz ichiga quyidagilarni oladi: 
· Qatʼiy talablar va isbotlangan baholash usullari; 
· natijalarning qayta ishlanishi; 
· tekshirish usullarini hammabopligi.
Sifat uchun muvofiqlik sertifikatlari quyidagi turdagi ishlab chiqarishlarga berilishi mumkin:
- uzoq vaqt davomida bir turdagi mahsulotni ommaviy ishlab chiqarish;
- nomenklaturasi turg’un bo’lmagan donali mahsulotlarni yakka tartibda ishlab chiqarish;
- konveyerli turdagi uzluksiz keng miqyosda ishlab chiqarish;
- alohida turdagi mahsulotlarni seriyali ishlab chiqarish;
- qo’l mehnatiga asoslangan, donali ishlab chiqarish yoki kichik hunarmandchilik. 
Ishlab chiqarishni sertifikatlashtirish qonunchilik hujjatlariga muvofiq va tasdiqlangan aniq tartib bo’yicha amalga oshiriladi. Ammo ishlab chiqarishni sertifikatlashtirishni o’tkazishda baholashning asosiy mezoni ishlab chiqarilayotgan mahsulot sifatining barqarorligini ta’minlash hisoblanadi.
Ishlab chiqarishni sertifikatlashtirish akkreditlangan sertifikatlashtirish idoralari tomonidan o’rnatilgan tartibda amalga oshiriladi. Ishlab chiqarishni sertifikatlashtirish jarayonida asosiy va eng muhim zvenosi sifatida ishlab chiqarilayotgan mahsulot sifatiga bevosita ta’sir etuvchi ishlab chiqarish va texnologik jarayonlari hamda ishlab chiqarish ustidan nazorat va barqarorligini ta’minlashni keltirish mumkin. Ishlab chiqarishni sertifikatlashtirishni o’tkazish uchun usul korxonaning turi u yoki bu xususiyatlaridan kelib chiqib alohida tartibda aniqlanadi. 
Ishlab chiqarishni sertifikatlashtirish uchun asosiy ob’ektlar sifatida quyidagilar hisoblanadi:
- alohida texnologik jarayonlarning holati;
- ishlab chiqarish tizimining holati;
- korxonani boshqarish bo’yicha faoliyat;
- sifatli mahsulot ishlab chiqarishni ta’minlash bo’yicha faoliyat;
- ishlab chiqarilgan mahsulotning sifati;
- ishlab chiqarilayotganmahsulotning sifatini ta’minlash uchun belgilingan me’yoriy hujjatlar, qoidalar, me’yorlar va chora-tadbirlar;
- mahsulotni sinash va texnikaviy nazorat tizimlari.
Ishlab chiqarishni sertifikatlashtirishda quyidagi to’rtta blok ob’ektlari baholanadi:
- tayyor mahsulot (uni iste’mol va realizatsiya qilish sohalarida sifatini baholash va aniqlangan nuqsonlarning sabablarini tahlili);
- texnologik tizimi (texnologik jarayonlar, yuklash-tushirish ishlari, saqlash, o’rnatish holatlari);
- texnik xizmat ko’rsatish va ta’mirlash (qurilmalarga texnikaviy xizmat ko’rsatish va ta’mirlash, ekspluatatsiyasi, o’rnatish, nazorat-o’lchash asboblarining qiyoslanganligi);
- sinash va texnikaviy nazorat tizimlari (kirish nazorati, operatsion nazorat, qabul qilish nazorati; namunaviy, davriy sinovlar).

14.2. Ishlab chiqarishni sertifikatlashtirish tartibi
Ishlab chiqarishni sertifikatlashtirish tartibidagi asosiy ishlar quyidagi bosqichlarga bo’linadi:
- ishlarni tashkillashtirish (sertifikatlashtirishdan oldingi bosqich);
- arizachi taqdim etgan dastlabki ma’lumotlarni ekspertizadan o’tkazish;
- tekshirish dasturini tuzish;
- ishlab chiqarishni tekshirish;
- sertifikatni rasmiylashtirish;
- sertifikatlangan ishlab chiqarish ustidan inspektsiya nazoratini o’tkazish.
Ishlab chiqarishni sertifikatlashtirish bosqichlarida bajariladigan ishlarning qisqacha tarkibi 14.2-jadvalda keltirilgan.

Ishlab chiqarishni sertifikatlashtirishning asosiy bosqichlari

14.2-jadval

	Bosqichlarning nomi
	Bosqichning tarkibi
	Bajaruvchi
	Bosqichning yakuni

	1. Ishlab chiqarishni sertifikatlashtirishga deklaratsiya-arizani sertifikatlashtirish idorasiga taqdim etish
	Deklaratsiya-arizasini tahlil qilish
	Tashkilot (arizachi)
	Dastlabki ma’lumotlarni ekpertiza qilish qilish uchun ekspertni tayinlash

	2. Dastlabki ma’lumotlarni ekspertiza qilish
	Realizatsiya qilinayotgan mahsulot sifati to’g’risidagi ma’lumotlarni yig’ish, tahlil qilish, dastlabki ma’lumotlarni ekspertizadan o’tkazish, ishlab chiqarishni sertifikatlashtirishning keyinga bosqichini amalga oshirish uchun to’liqligini baholash
	Sertifikat-lashtirish idorasi (vakolatli ekspert)
	Ishlab chiqarishni sertifikatlashtirish o’tkazshida ma’lumotlarning to’liqligi to’g’risida xulosani tuzish, ishlab chiqarishni sertifikatlashtirishni o’tkazish uchun shartnoma tuzish

	3. Ishlab chiqarishni tekshirish bo’yicha komissiyani shakllantirish
	Bosh ekspertni tayinlash va komissiya tarkibini tasdiqlash
	Sertifikat-lashtirish idorasi (vakolatli ekspert)
	Komissiya tarkibi to’g’risidagi buyruqni rasmiylashtirish

	4. Tekshirish ishchi dasturini tuzish (yoki namunaviy dasturlarni qabul qilish)
	Ishlab chiqarishni tekshirish va ob’ektlarini tartiblashtrish hamda qarorni qabul qilish qoidalari
	Sertifikat-lashtirish idorasi (vakolatli ekspert)
	Ishlab chiqarishni tekshirish dasturini qabul qilish

	5. Ishlab chiqarishni tekshirish
	Komissiyani shakllantirish, tekshirish rejasini tuzish, ishlab chiqarishni tekshirish, ishlab chiqarishni sertifikatlashtirish imkoniyatlarini to’g’risidagi qarorni qabul qilish
	Sertifikat-lashtirish idorasi (vakolatli ekspert)
	Ishlab chiqarishni tekshirish natijalari to’g’risidagi dalolatnmani tuzish

	6. Ishlab chiqarishni tekshirish natijalari bo’yicha hujjatlarni rasmiylashtirish va sertifikatlashtirishga tavsiyalar to’g’risidagi qarorni qabul qilish
	Sertifikatning loyihasini rasmiylashtirish
	Sertifikat-lashtirish idorasi (vakolatli ekspert)
	Ishlab chiqarishni tekshirish natijalari to’g’risidagi dalolatnomani jo’natish, Ro’yxatga olish texnikaviy markaziga sertifikat loyihasini jo’natish

	7. Ishlab chiqarishni sertifikatlashtirish to’g’risidagi qarorni qabul qilish
	Sertifikatni Reestrda ro’yxatda olish to’g’risidagi qarorni qabul qilish
	Ro’yxatga olish texnikaviy markazi
	Sertifikatni arizachiga jo’natish

	8. Sertifikatlangan ishlab chiqarish ustidan inspektsiya nazorati
	Tekshirish dasturlariga muvofiq tayyorlanyotgan mahsulot sifatining barqarorligini teshirish tartibini bajarish
	Sertifikat-lashtirish idorasi (vakolatli ekspert), Ro’yxatga olish texnikaviy markazi
	Tekshirish dalolatnomasini rasmiylashtirish



14.3. Sertifikatlashtirishda ishlab chiqarishni baholash va kuzatish
Ishlab chiqarish holatini baholash va tahlil qilish tanlangan sertifikatlashtirish sxemasi va sertifikatlanayotgan mahsulotning xususiyatini hisobga olib amalga oshiriladi. Muvofiqlik sertifikati berilgungacha baholash ishlab chiqarishni dastlabki tekshiruvi deb hisoblanib, muvofiqlik sertifikati berilganidan so’ng sertifikatlashtirilayotgan mahsulotni ishlab chiqarish turg’unligi sifatida o’tkaziladi.
Ishlab chiqarishni kuzatish bo’yicha ishlarini o’tkazish uchun komissiya yoki sertifikatlashtirish idorasining layoqatli xodimi sifat bo’yicha ekspert-auditor sifatida tayinlanadi. Ishlab chiqarish holati to’g’risida dastlabki ma’lumot olish zaruriyati bo’lganda tayyorlovchi-tashkilotga savolnoma jo’natiladi.
Ishlab chiqarishni tekshirish muayyan ob’ektni tekshirish va savollardan tarkib topgan dastur bo’yicha o’tkaziladi. Dastur ishlab chiqarilayotgan mahsulot turi va ishlab chiqarishning o’ziga xos xususiyatlarini hisobga olib tuziladi. Ishlab chiqarishni tekshirish audit tarzida o’tkaziladi. Tekshiruv dasturi ishlab chiqaruvchilarga oldindan yetkaziladi.

Ishlab chiqarishni tekshirishning namunaviy dasturi
1. Korxona nomi ____________________________________________
2. Komissiya raisi va a’zosi ____________________________________
3. Tekshirish sanasi___________________________________________
4. Tekshirish ob’ektlari:
- tashkilot tashkiliy tuzilmasi, rahbarlik qilish vakolati va javobgarliklarni taqsimlanishi, bo’linmalar va bajaruvchi xodimlarning lavozim yo’riqnomalari;
- O’zbekiston Sertifikatlashtirish milliy tizimi me’yoriy hujjatlari talablariga ishchi o’rinlarda zaruriy texnikaviy hujjatlarni mavjudligi va ishlab chiqarilayotgan mahsulotni konstruktorlik, texnologik va me’yoriy hujjatlari bilan muvofiq o’zgarishlarni tashkilot ta’minlanganligi;
- Chiqarilayotgan mahsulotlar hajmi va nomenklatursi, sertifikatlashtirish masalarini tahlili;
- Muvofiqlik belgisini mahsulotni tamg’alashda va sertifikatda qo’llanilishi;
- Xom-ashyo, materiallar, komplektlovchi buyumlarni kirish nazorati va xarid qilish jarayoni;
- Ishlab chiqarish shartlari – harorat, namlik, yorug’lik, sanitar holati va boshqalarga muvofiq ta’minlanganligi;
- Texnologik qurilmalar, asbob-uskunalar, jihozlarni ta’mirlash va xizmat ko’rsatish;
- Ishlab chiqarishning metrologik ta’minoti, sinov qurilmalarini attestatlash, o’lchov vositalarini qiyoslanganligi va attestatlanganligi guvohnomalari;
- Mahsulot sifati va xavfsizligiga ta’sir etuvchi asosiy va maxsus ishlab chiqarish jarayonlari;
- Sinov laboratoriyalarini mavjudligi va holati;
- Sinov bayonnomalari operatsion nazorat qaydlari va TNB tayyor mahsulotni qabul qilish bayonnomalari hamda mahsulot sifati kirish nazorati jarayoni;
- Tayyor mahsulot ombori, mahsulotni qadoqlash tartibi, yuklash-tushirish ishlari va tashish;
- Xodimlar malakasini tasdiqlash va o’qitish jarayoni;
- To’g’rilovchi amallarni qabul va iste’molchilari e’tirozi tahlili hamda ro’yxatga olish jarayoni.
Tekshiruv davomida nomuvofiqliklar va kamchiliklar mavjud bo’lganda ular tekshiruv dalolatnomasida ro’yxatga olib borilishi shart. Arizachiga nomuvofiqliklarni bartaraf qilish va muvofiq to’g’rilovchi amallarni qabul qilish uchun vaqt beriladi. Tekshiruv dalolatnomasi barcha natijalar, jumladan, to’g’rilovchi amallarni bajarilishini tekshirish to’g’risida ma’lumotlarni arizachi sertifikatlashtirish idorasiga jo’natadi. Imzolangan nusxasi tashkilotda qoldiriladi, ya’ni qayerda tekshirish o’tkazilganligi to’g’risida ma’lumot sifatida foydalaniladi.
Ishlab chiqarishni sertifikatlashtirish boʼyicha ekspert-auditorlar quyidagi masalalar boʼyicha bilimlarga ega boʼlishlari kerak:
· Sifat tizimlari, shu jumladan, Sifat tizimlariga oid standartlar;
· Mahsulot sifatini va mustahkamlikni baholash usullari, hisoblash, tajriba - statistika, natijalarni qayd etish va ekspertlash;
· Tayyor mahsulot sifatining nazorati, asosiy usullarninng turlarini va texnikaviy vositalarini hamda statistik nazorat usullari;
· Marketing boʼyicha ishlarni tashkil qilish;
· Loyixalash boʼyicha ishlarni tashkil qilish va ularga talablar;
· Material - texnika taʼminoti boʼyicha ishlarni tashkil qilish;
· Xom – ashyoning, materialllarning va komplekt etuvchi buyumlarning kiritishdagi nazoratini tashkil qilish;
· Ishlab chiqarish texnologiyasi, ishlash xususiyatlari va texnologik jihozlanish vositalari;
· Texnologik uskunaning texnikaviy xizmati va taʼmirlash;
· Ishlab chiqarishni metrologik taʼminoti boʼyicha ishlarni tashkil qilish;
· Tekshirish va sinovlar oʼtkazish boʼyicha ishlarni tashkil qilish;
· Yuklash, ortish - tushirish, transport va ombor bilan bogʼliq boʼlgan ishlarni oʼtkazish va ularga boʼlgan talablar;
· Mahsulotni oʼrash va joylashtirish, belgilash, saqlash, yetkazib berish va texnikaviy xizmatiga boʼlgan talablar;
· Sifat tizimlarini iqtisodiy tomondan baholash;
· Sifat tizimlarida samarali qatnashuvchi texnikaviy xodimlarni ishtirokini tashkil qilish va tayyorlash.

Ishlab chiqarishni sertifikatlashtirishda quyidagi xujjatlar shakllantiriladi:
· Sifat sohasidagi siyosat va maqsadlarni ishlab chiqish
· prosedura hujjatlarini ishlab chiqish
· Jarayonlarning bayonnomalari

Sifat sohasidagi siyosatni ishlab chiqishni quyidagi ketma-ketlikda amalga oshirish tavsiya qilinadi:
· sifat sohasidagi siyosatni hujjat sifatida tuzilishini aniqlash;
· korxona strategik maqsadini aniqlash;
· tashkilotni sifat sohasidagi asosiy faoliyat yo‘nalishlarini aniqlash;
· asosiy yo‘nalishlar bo‘yicha tashkilot faoliyati tamoyillarini aniqlash;
· sifat sohasidagi siyosatni yuritish va tashkilotni sifat sohasidagi maqsadlariga erishish uchun sharoitlarni yaratish uchun tashkilot rahbariyatini majburiyatlarini aniqlash.

Tashkilot maqsadlarini belgilashda yuqori rahbariyat tashkilotning joriy va kelajakdagi ehtiyojlari va iste'molchilar istaklarini, mahsulot va jarayonlarni sifat ko‘rsatkichlarini, tashkilot faoliyatini o‘z-o‘zini baholash natijalarini, maxsulot va ishlab chiqarish jarayonlarini yaxshilash imkoniyatlarini hamda qo‘yilgan maqsadlarga erishish uchun zarur resurslarni hisobga olishi lozim. Korxona maqsadlari o‘lchanadigan bo‘lishi va sifat sohasidagi siyosat bilan muvofiqlashtirilgan bo‘lishi kerak. 
Maqsadlar aniq qiymatlar bilan, yohud sonli qiymat bilan tavsiflanmaydigan, lekin baholash mumkin bo‘lgan rejalashtirilayotgan samaradorlik bilan tavsiflanishi mumkin.
Jarayonni baholash mezonlarini 14.3-jadvalda krltirilgan shaklda belgilanishi tavsiya etiladi.
Jarayonni baholash mezonlari
14.3-jadval
	№
	Mezon nomi
	Mezonni baholash usuli
	Baholash davriyligi
	Baholashni o‘tkazishga javobgar

	1
	Yetkazib beruvchilarni talab darajasida tanlash
	Hisobot
 (iloji boricha avvalgi davrlar bilan solishtirish)
	Yilda 
2 marta
	 
Rejalashtirish bo’limi

	2
	Sotib olishga talabnomalarni o‘z vaqtida bajarish
	Statistik hisobot
	Oyda
 1 marta
	Rahbariyatni sifat bo‘yicha 
vakili

	3
	Jarayonlar rahbarlaridan sotib olingan mahsulot bo‘yicha e'tirozlar yo‘qligi
	Hisobot
 (iloji boricha avvalgi davrlar bilan solishtirish)
	Chorakda
 1 marta
	Korxona rahbari o‘rinbosari

	4
	Xom – ashyo sotib olish rejasini bajarilishi
	Hisobot
 (iloji boricha avvalgi davrlar bilan solishtirish)
	Yarim yilda
 1 marta
	Ta'minot bo‘limi boshlig‘i

